
	1. Քաղաքաշինության կոմիտե
	03.02.2025թ․

	
	№ Մ/6649-2025

	Հաշվի առնելով, որ նախագծի 1-ին կետի 6-րդ ենթակետով լրացվող 17.1. կետով նախագծի հեղինակին տրվում է ակտիվ օգտվողներին գնահատելու հայեցողական լիազորություն՝ առաջարկում եմ նախագծի հիմնավորմամբ անդրադառնալ, թե ինչ նպատակ է հետապնդում նշված գնահատումն և ինչ ազդեցություն (կամ արդյունք) է ակնկալվում նշված կարգավորումից։
	Չի ընդունվել
Քննարկվող կետը հանվել է նախագծից:

	Որոշման հավելվածի 18-րդ կետի համաձայն՝ « ... գրավոր ներկայացված առաջարկությունները հանրային քննարկում իրականացնող մարմնի համապատասխան աշխատակցի կողմից հաստատվում և լրացվում են միասնական կայքի ադմինիստրատիվ մասի համապատասխան բաժնում՝ ստանալուց հետո 10 աշխատանքային օրվա ընթացքում:»:
Առաջարկում եմ նախագծում կատարել լրացում և որոշման նշված կետի ստանալուց հետո 10 աշխատանքային օրվա ընթացքում բառերը փոխարինել ոչ ուշ, քան հանրային քննարկումն ավարտվելուց հետո 5 աշխատանքային օրվա ընթացքում բառերով:
	Չի ընդունվել
Առաջարկվող սեղմ ժամկետների սահմանումը ներկայացված առաջարկություններին պատասխանելու համար՝ առնվազն ողջամիտ չէ: 
Կարգավորումը նպատակ ունի ապահովելու, որպեսզի առաջարկի ներկայացումից հետո ողջամիտ ժամկետում այն ամփոփվի և հասանելի լինի այն ներկայացրած անձին:



	2․ Շրջակա միջավայրի նախարարություն
	31․01․2025թ․

	
	№ 1/04.5/917

	Նախագծի նախաբանում առաջարկվում է «34-րդ հոդվածի 1-ին մասով» բառերը փոխարինել «33-րդ և 34-րդ հոդվածներով» բառերով,
	Ընդունվել է
Նախագծում կատարվել է համապատասխան լրացում:

	Նախագծի 1-ին կետի 1-ին ենթակետով առաջարկվում է որոշման հավելվածի 12-րդ կետում լրացնել նոր նախադասություն՝ «Միասնական կայքում նախագիծ տեղադրելիս առկայության դեպքում նշվում են նաև տվյալ նախագծին առնչվող նախագծերը:», տվյալ դեպքում առաջարկում է հստակեցնել արդյոք ձևակերպումը վերաբերում է տվյալ մարմնի կողմից մշակված նախագծերին, թե՝ ոչ, քանի որ այլ գերատեսչությունների կողմից մշակվող նախագծերը կարող է հասանելի չլինեն տվյալ մարմնին, հատկապես եթե չեն շրջանառվել, ինչը կարող է խնդրահարույց լինել։
	Չի ընդունվել

Կայքում առկա բոլոր մարմիններին հասանելի են մյուս մարմինների կողմից արդեն իսկ հրապարակված իրավական ակտերի նախագծերը: Համապատասխան դաշտում իրավական ակտի անունը մուտքագրելիս ինքնաշխատ գտնվում է համապատասխան ակտը՝ լինի տվյալ մարմնի կողմից շրջանառված, թե մեկ այլ:


	Նախագծի 1-ին կետի 4-ից 6-րդ ենթակետերում նշվում է նախագծի հեղինակի կողմից կատարվելիք աշխատանքների մասին, սակայն պարզ չէ «նախագծի հեղինակ» համարվում է նախագիծ մշակողը, թե՝ նախագիծը միասնական կայքում տեղադրողը։
	Չի ընդունվել
Խոսքը վերաբերում է միասնական կայքում գործառույթների մասին, որոնք իրականացնում է համապատասխան հասանելիություն ունեցող աշխատակիցը, ով կարող է լինել՝ ինչպես նախագիծ մշակողը, այնպես էլ տեղադրողը:


	3․ Կենտրոնական բանկ
	30․01․2025թ․

	
	№ 15.1-07/73-25

	Առաջարկություններ և դիտողություններ չկան
	

	4․ Մրցակցության պաշտպանության հանձնաժողով
	30․01․2025թ․

	
	№ Մ/5923-2025

	Նախագծով առաջարկվում է Կառավարության 2018 թվականի հոկտեմբերի 10-ի թիվ 1146-Ն որոշման հավելվածի (այսուհետ նաև՝ Հավելված) 15-րդ կետում «խախտումների կապակցությամբ։» բառերից հետո լրացնել նոր նախադասություն՝ հետևյալ բովանդակությամբ. «Նույն ժամկետում համապատասխան նախագծի հեղինակը պարտավոր է արձագանքել միասնական կայքում անպատասխան մնացած առաջարկներին այդ մասին ադմինիստրատորից հիշեցում ստանալուց հետո»:
Այս կապակցությամբ հատկանշական է, որ Հավելվածի 15-րդ կետով նախատեսված իրավանորմը կարգավորում է Արդարադատության նախարարության կողմից միասնական կայքի աշխատանքների համակարգման և մշտադիտարկման հետ կապված, ինչպես նաև խախտումների հայտնաբերման դեպքում հանրային քննարկում իրականացնող պետական կառավարման համակարգի մարմնի կողմից արձանագրված խախտումների կապակցությամբ պարզաբանում ներկայացնելու հարաբերությունները։
Մինչդեռ, Նախագծով վերը նշված նույն կետով նախատեսվում է սահմանել նաև համապատասխան նախագծի հեղինակի պարտականությունը արձագանքել միասնական կայքում անպատասխան մնացած առաջարկներին, այն պայմաններում, երբ հրապարակված նորմատիվ իրավական ակտի նախագծի վերաբերյալ առաջարկություն ներկայացնելու հնարավորությունը սահմանված է Հավելվածի 17-րդ կետով։ Հետևաբար, վերը ներկայացված փոփոխությունը Հավելվածի 15-րդ կետում նախատեսելը արդարացված չի թվում, քանի որ բացակայում է այդ կետով արդեն իսկ նախատեսված կարգավորման և Նախագծով առաջարկվող կարգավորման միջև տրամաբանական կապը։
	Չի ընդունվել
Առաջարկվող կարգավորումը վերաբերում է մշտադիտարկման արդյունքներով իրականացվող գործողություններին, որի դեպքում ադմինիստրատորից հիշեցում է ուղարկվում նախագծի հեղինակին:
 Նշյալ կարգավորումը որևէ կերպ կապ չունի իրավական ակտի նախագծի առնչությամբ ներկայացված առաջարկի վերաբերյալ եզրակացության տրամադրելուն, քանի որ վերջինս իրականացվում է այլ ընթացակարգով:
Տվյալ դեպքը իրավական ակտի նախագծի առնչությամբ ներկայացված առաջարկի վերաբերյալ եզրակացության տրամադրման համար նախատեսված 10-օրյա ժամկետի ավարտից հետո նախատեսվող գործողություն է:

	Նախագծով առաջարկվում է Հավելվածի 17-րդ կետը շարադրել հետևյալ խմբագրությամբ. Հանրային քննարկումների ընթացքում ֆիզիկական և իրավաբանական անձինք միասնական կայքում կամ հանրային քննարկում իրականացնող մարմնի պաշտոնական ինտերնետային կայքում տեղադրված համապատասխան միասնական կայքին հղման միջոցով հրապարակված նորմատիվ իրավական ակտի նախագծի վերաբերյալ կարող են ներկայացնել իրենց առաջարկությունները՝ նախապես գրանցվելով՝ նշելով անունը, ազգանունը (իրավաբանական անձի անվանումը), սեռը, էլեկտրոնային փոստի հասցեն, գաղտնաբառը, երկիրը (Հայաստանի Հանրապետության դեպքում նաև՝ մարզը), ցանկության դեպքում՝ բնակության (գտնվելու վայրի) հասցեն, հեռախոսահամարը: 
Առաջարկությունները կարող են ներկայացվել կայքում՝ առցանց լրացման կամ նախապես լրացված էլեկտրոնային փաստաթուղթը կցելու եղանակով կամ գրավոր, այն է՝ կայքից նախագծի հեղինակի էլեկտրոնային փոստին ուղարկելու կամ հանրային քննարկում իրականացնող մարմնի պաշտոնական ինտերնետային կայքին ուղարկելու կամ այդ մարմնին թղթային տարբերակով հանձնելու եղանակով:
Վերոնշյալ կարգավորումից ուղղակիորեն բխում է, որ Նախագծով առաջարկվում է սահմանել առաջարկությունների ներկայացման մի շարք այլընտրանքային տարբերակներ, որոնք են՝ առցանց լրացման կամ նախապես լրացված էլեկտրոնային փաստաթուղթը կցելու կամ գրավոր, այն է՝ կայքից նախագծի հեղինակի էլեկտրոնային փոստին ուղարկելու կամ հանրային քննարկում իրականացնող մարմնի պաշտոնական ինտերնետային կայքին ուղարկելու կամ այդ մարմնին թղթային տարբերակով հանձնելու եղանակները:
Այս կապակցությամբ հատկանշական է, որ առաջարկությունների ներկայացման մի շարք այլընտրանքային տարբերակներ սահմանելու պայմաններում հնարավոր են այնպիսի իրավիճակներ, երբ առաջարկությունները ներկայացվեն նախագծի հեղինակի էլեկտրոնային փոստին, և վերջինս այդ ժամանակ չհանդիսանա տվյալ մարմնի աշխատակից, որի դեպքում կբացառվի իրավասու մարմնի այլ աշխատակիցների դիտարկման առարկա դառնալու հնարավորությունը։ Նշյալը հիմք է նախագծին ներկայացված առաջարկություններին արձագանքելու պարտականության խախտման, ավելին, հստակ չէ, թե ներկայացված իրավիճակում ով է կրում պատասխանատվություն այդ առաջարկություններին չարձագանքելու համար։
Բացի այդ, պարզ չէ, թե նախագծի կապակցությամբ առաջարկությունները ինչպես պետք է ուղարկվեն հանրային քննարկում իրականացնող մարմնի պաշտոնական ինտերնետային կայքին։
Հետևաբար, առաջակում ենք քննարկման առարկա դարձնել վերոնշյալը՝ նախատեսելով հնարավորություն առաջարկությունները պարտադիր կերպով ներկայացնել հանրային քննարկում իրականացնող մարմնին՝ միաժամանակ, ցանկության դեպքում նախագծի հեղինակի էլեկտրոնային փոստին։
	Մասամբ է ընդունվել
Հարկ է նշել, որ հանրային քննարկում իրականացնող մարմինները կայքում պարտավոր են պարբերաբար թարմացնել իրենց աշխատակիցների տվյալները: 
Ինչ վերաբերում է պաշտոնական ինտերնետային կայքին իրավական ակտի նախագծի առնչությամբ առաջարկությանը ուղարկելուն, ապա նման կարգավորում առկա է նաև գործող կարգում:

	Նախագծով առաջարկվում է Հավելվածը լրացնել նոր՝ 17.1-ին կետով, որի համաձայն՝ միասնական կայքում առաջարկ ներկայացրած օգտվողները կարող են արձագանքել իրենց առաջարկի կապակցությամբ տրված եզրակացությանը՝ «հավանել» կամ «չհավանել» կոճակը սեղմելով: Նախագծի հեղինակը կարող է գնահատել ակտիվ օգտվողներին՝ առավելագույնը երեք միավոր տրամադրելով, որոնք արտացոլվում են օգտվողների անվան կողքին՝ աստղերի տեսքով:»։
Սույն կարգավորման կապակցությամբ հարկ է նշել, որ պարզ չէ միասնական կայքում առաջարկ ներկայացրած օգտվողների կողմից այդ առաջարկների կապակցությամբ տրված եզրակացության գնահատականի, ինչպես նաև նախագծի հեղինակի կողմից ակտիվ օգտվողներին տրված գնահատականների անհրաժեշտությունը և դրանց իրավական հետևանքները։
	Ընդունվել է 

    Քննարկող կետը հանվել է նախագծից:


	Կայքում հարապարկված նախագծերում կատարված փոփոխությունները շահագրգիռ անձանց և հասարակության լայն շրջանակին առավել հասանելի դարձնելու նպատակով առաջարկում ենք քննարկման առարկա դարձնել այնպիսի գործիքակազմ ներդնելու հարցը, որը հնարավորություն կտա «track changes» ռեժիմի օրինակով ծանոթանալու փոփոխված և լրամշակված նախագծերում, այդ թվում՝ դրանց ընդունման անհրաժեշտության վերաբերյալ հիմնավորումներում կատարված փոփոխություններին։
Ընդ որում, քննարկման ենթակա է նաև այնպիսի գործիքակազմի նախատեսման հարցը, որը հնարավորություն կտա շահագրգիռ անձանց տեղեկանալու, թե ում և համապատասխանաբար ինչ առաջարկի հիման վրա է լրամշակվել նախագիծը։
	Մասամբ է ընդունվել
Առաջարկը կդիտարկվի ապագայում հնարավոր փոփոխությունների իրականացման համատեքստում:

	Քննարկման առարկա է Հայաստանի իրավական տեղեկատվական համակարգի (այսուհետ նաև՝ arlis.am) և Կայքի ավտոմատացված միացումը ապահովելու հնարավորության ամրագրման հարցը, որպիսի գործիքակազմը թույլ կտա կապ ստեղծել նախագծի ընդունման անհրաժեշտության հիմնավորման վերջնական տարբերակի և arlis.am կայքում հրապարակված տեքստի միջև՝ երաշխավորելով «Նորմատիվ իրավական ակտերի մասին» օրենքով սահմանված նորմատիվ իրավական ակտի նորմը մեկնաբանելու հնարավորության ապահովման պահանջը։ 
Մասնավորապես՝ «Նորմատիվ իրավական ակտերի մասին» օրենքի 41-րդ հոդվածի 1-ին մասի համաձայն՝ նորմատիվ իրավական ակտի նորմը մեկնաբանվում է` հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից, այն նորմատիվ իրավական ակտի դրույթներից, ի կատարումն որի ընդունվել է այդ ակտը, տվյալ նորմատիվ իրավական ակտով սահմանված սկզբունքներից, իսկ այդպիսի սկզբունքներ սահմանված չլինելու դեպքում` տվյալ իրավահարաբերությունը կարգավորող իրավունքի ճյուղի սկզբունքներից:
Ընդ որում, քննարկման առարկա է նաև Կայքի և Ազգային ժողովի պաշտոնական կայքի (www.parlament.am), ինչպես նաև Հայաստանի Հանրապետության էլեկտրոնային կառավարման (www.e-gov.am) կայքի հետ ավտոմատացված միացում ապահովելու հետ կապված հարցը, մասնավորապես՝ նախագծի հետագա ընթացքին հետևելու համատեքստում։
	Մասամբ է ընդունվել
Կայքի արդիականացման արդյունքում հնարավորություն առկա կլինի նախագծի համար տեղադրել հղում, օրինակ, «arlis.am» կայքին՝ այդպիսով հնարավոր կլինի հասանելիություն ապահովել նախագծի ընդունված տարբերակին:
 

	Լրամշակման փուլում գտնվող նախագծերը Կայքում չեն ներկայացվում առանձին բաժնով, այլ դրանց լրամշակման փուլում գտնվելու վերաբերյալ կատարվում է համապատասխան նշում։
Վերոնշյալի համատեքստում առաջարկում ենք լրամշակման փուլում գտնվող նախագծերից օգտվելն ավելի պարզ և հասանելի դարձնելու համար Կայքում լրացնել «Լրամշակված նախագիծ» բաժին, որը թույլ կտա քննարկման ներկայացված նախագծի վերաբերյալ շահագրգիռ մարմինների և հանրային քննարկման արդյունքում ներկայացված առաջարկությունների և դիտողությունների հիման վրա խմբագրված և լրամշակված նախագիծը, այդ թվում՝ դրա ընդունման անհրաժեշտության հիմնավորումն առավել տեսանելի դարձնել հանրության լայն շերտերին՝ միաժամանակ ապահովելով հղման առկայություն, որը թույլ կտա անցնել առաջնային նախագծի բաժին։
	Մասամբ է ընդունվել
Կայքում հանարավորություն է առկա, որպեսզի որոնման դաշտում հնարավոր լինի ըստ կարգավիճակի փնտրել նախագծեր, այդ թվում նաև՝ լրամշակվողը:

	Լրամշակման փուլում գտնվող նախագծերը Կայքում ներկայացվում են արխիվացված դաշտում, այն դեպքում, երբ դրանց մշակման աշխատանքները դեռևս շարունակվում են։ Նշվածի համատեքստում քննարկման առարկա է լրամշակման փուլում գտնվող նախագծերի՝ Կայքի ակտիվ դաշտում ներկայացնելու հարցը։
	Չի ընդունվել
Ակտիվ նախագծերի տարանջատումը արխիվացված նախագծերից՝ այն է, որ ակտիվ նախագծերի հիմքում դրված է հանրային քննարկման փուլում գտնվելու հանգամանքը, իսկ լրամշական փուլում գտնվողները չեն համարվում այդ պահին հանրային քննարկման ներկայացված նախագծեր:  
Միաժամանակ, պետք է նշել, որ առանձին նախագծերում երևում են կարգավիճակները:

	Կայքում նախագծի վերաբերյալ առաջարկություններ ներկայացնելու և քվեարկություն կատարելու հնարավորություն ունենալու համար առաջարկում ենք քննարկման առարկա դարձնել որպես օգտատեր գրանցվելիս անձնագրային տվյալներ լրացնելու պարտադիր պահանջի ամրագրման հարցը, որը ոչ միայն կբացառի մեկ օգտատիրոջ կողմից միևնույն նախագծի վերաբերյալ «կողմ» և «դեմ» կոճակների միջոցով մի քանի անգամ դիրքորոշում հայտնելու հնարավորությունը, այլև կանխարգելող ազդեցություն կունենա Կայքում մարդու և քաղաքացու պատիվն ու արժանապատվությունը նվաստացնող մեկնաբանություններ կատարելու տեսանկյունից:
Միևնույն ժամանակ, այս համատեստքում առաջարկում ենք քննարկման առարկա դարձնել «կողմ» և «դեմ» կոճակների միջոցով նախագծի վերաբերյալ դիրքորոշում արտահայտելու եղանակի փոփոխման հարցը, քանի որ գործնականում հնարավոր են իրավիճակներ, երբ այդ կոճակների միջոցով դիրքորոշում արտահայելը պայմանավորված լինի այլ, ոչ օբյեկտիվ հանգամանքներով։ Նախագծի կապակցությամբ բացասական կամ դրական դիրքորոշում հայտնելու նպատակը կարող է իրագործվել Նախագծին օգտատերերի կողմից առաջարկ կամ դիտարկում ներկայացնելու միջոցով։
	Չի ընդունվել 
Հարկ է նկատել, որ օգտատերերի անձնագրային տվյալների պարտադիր պահանջը կարող է խախտել տվյալների պաշտպանության սկզբունքները և բարձրացնել անվտանգության ռիսկերը: Բացի այդ, նման խստացումները կարող են նվազեցնել օգտատերերի մասնակցության մակարդակը, քանի որ շատերը կարող են խուսափել անձնական տվյալներ տրամադրելուց՝ գաղտնիության կամ այլ պատճառներով։ Սա կարող է բացասաբար անդրադառնալ կայքում քննարկումների բազմազանության վրա։
Այդուհանդերձ, հնարավոր իրավական լծակներ ունենալու պայմաններում՝ առաջարկը կդիտարկվի ապագայում հնարավոր փոփոխությունների իրականացման համատեքստում:

	Հրապարակված նախագծերն ընդունվելու դեպքում Կայքում միայն համապատասխան նշում է կատարվում դրա ընդունված լինելու վերաբերյալ՝ բացառելով նախագծի, այդ թվում՝ դրա ընդունման անհրաժեշտության վերաբերյալ հիմնավորման վերջնական տեքստին ծանոթանալու հնարավորությունը։ Հաշվի առնելով վերոգրյալը՝ քննարկման առարկա է այնպիսի գործիքակազմ նախատեսելու հնարավորությունը, որը թույլ կտա «Նախագիծը ընդունվել է» նշումից  հղման տարբերակով անցում կատարել նախագծի ընդունված տարբերակին։
	Մասամբ է ընդունվել
Կայքի արդիականացման արդյունքում հնարավորություն առկա կլինի նախագծի համար տեղադրել հղում, օրինակ, «arlis.am» կայքին՝ այդպիսով հնարավոր կլինի հասանելիություն ապահովել նախագծի ընդունված տարբերակին:

	Առաջարկում ենք քննարկման առարկա դարձնել Կայքի որոնողական դաշտի բարեփոխման հարցը՝ դրանք կատարելագործելու և հնարավորության դեպքում ընդլայնելու միջոցով։ Որպես օրինակ՝ առաջարկում ենք քննարկել «Ընդունված է» կամ «Լրամշակման փուլում է» դաշտերն առանձին որոնողական գործիքակազմ դարձնելու հարցը։
	Ընդունվել է
Կայքի արդիականացված տարբերակում ըստ կարգավիճակի հնարավորություն կտրվի որոնում իրականացնել:

	Առաջարկում ենք քննարկման առարկա դարձնել Կայքում «Առաջարկություններ» բաժին նախատեսելու հարցը, որը հնարավորություն կտա Կայքի օգտատերերին ներկայացնել իրենց առաջարկները ոչ միայն Կայքում տեղադրված նախագծերի վերաբերյալ, այլև նորմատիվ իրավական այլ ակտերում առկա բացերի, խնդիրների կամ նոր նորմատիվ իրավական ակտ ընդունելու անհրաժեշտության վերաբերյալ։
Ընդ որում, Կայքի շարունակական կատարելագործումն ապահովելու նպատակով առաջարկում ենք ապահովել Կայքում ակտիվ պատուհանի առկայություն, որ օգտատերերին մշտապես թույլ կտա ներկայացնելու իրենց առաջարկները և դիտարկումները։
	Մասամբ է ընդունվել 
[bookmark: _GoBack]Կայքի արդիականացված տարբերակում հնարավոր կլինի ներկայացնել համապատասխան առաջարկները՝ դեռևս միայն կայքի տեխնիկական խնդիրների մասով:

	5․ Աշխատանքի և սոցիալական հարցերի նախարարություն
	30․01․2025թ․

	
	№ Մ/5912-2025

	Առաջարկություններ և դիտողություններ չկան
	

	6․ Տարածքային կառավարման և ենթակառուցվածքների նախարարություն
	29․01․2025թ․

	
	№ ԴԽ//2752-2025

	Առաջարկություններ և դիտողություններ չկան
	

	7․Բնապահպանության և ընդերքի տեսչական մարմին
	29․01․2025թ․

	
	№ 01/29.6/4/570-2025

	Առաջարկություններ և դիտողություններ չկան
	

	8․ Ազգային անվտանգության ծառայություն
	29․01․2025թ․

	
	№ 11/88

	Առաջարկություններ և դիտողություններ չկան
	


	9․ Պետական պահպանության ծառայություն
	27․01․2025թ․

	
	№ 19/185

	Առաջարկություններ և դիտողություններ չկան
	

	10․ Բարձր տեխնոլոգիական արդյունաբերության նախարարություն
	29․01․2025թ․

	
	№ 01/17․2/598-2025

	Առաջարկություններ և դիտողություններ չկան
	

	11․ Կրթության, գիտության, մշակույթի և սպորտի նախարարություն
	27․01․2025թ․

	
	№ 01/18.2/2264-2025


	Առաջարկություններ և դիտողություններ չկան
	

	12․ Էկոնոմիկայի նախարարություն
	27․01․2025թ․

	
	№/1635-2025

	Առաջարկություններ և դիտողություններ չկան
	

	13. Հանրային ծառայությունները կարգավորող հանձնաժողով
	24․01․2025թ․

	
	№ ՄՄ/34.1-Մ2-2/347-2025

	Հանձնաժողովի գնահատմամբ, լրացուցիչ քննարկման կարիք ունեն հրապարակված նորմատիվ իրավական ակտի նախագծի վերաբերյալ ներկայացման ենթակա՝ առաջարկություն», ինչպես նաև եզրակացություն» եզրույթները և դրանց ներկայացվող պահանջները։
	Չի ընդունվել
Գործող կարգավորումների շրջանակներում «e-draft» կայքում դրանք արդեն իսկ կիրառելի են և ըստ սահմանված ձևաչափի ապահովված է ինչպես առաջարկության, այնպես էլ եզրակացության տրամադրման պահանջները:

	14․Վիճակագրական կոմիտե
	27․01․2025թ․

	
	№ Մ/5327-2025

	Առաջարկություններ և դիտողություններ չկան
	

	15․ Պաշտպանության նախարարություն
	27․01․2025թ․

	
	№ Մ/5243-2025

	Առաջարկություններ և դիտողություններ չկան
	

	16․ Կոռուպցիայի կանխարգելման հանձնաժողով
	27․01․2025թ․

	
	№ 01/356-2025

	Առաջարկություններ և դիտողություններ չկան
	

	17․ Կադաստրի կոմիտե
	24․01․2025թ․

	
	№ ՍԹ/1401-2025

	Առաջարկություններ և դիտողություններ չկան
	

	18․ Առողջապահության նախարարություն
	24․01․2025թ․

	
	№ Մ/4983-2025

	Առաջարկություններ և դիտողություններ չկան
	

	19․ Առողջապահական և աշխատանքի տեսչական մարմին
	24․01․2025թ․

	
	№ Մ/4703-2025

	Առաջարկություններ և դիտողություններ չկան
	

	20. Ներքին գործերի նախարարություն
	23․01․2025թ․

	
	№ Մ/4643-2025

	      Առաջարկություններ և դիտողություններ չկան
	

	21․ Արտաքին գործերի նախարարություն
	22.01.2025թ․

	
	№ 1111/3222-25

	Նախագծի 1-ին կետի 1-ին ենթակետով առաջարկվում է իրավական ակտերի նախագծերի հրապարակման միասնական կայքում («e-draft») նախագիծ տեղադրելիս առկայության դեպքում նշել նաև տվյալ նախագծին առնչվող նախագծերը, սակայն նախագծին կից ներկայացված հիմնավորման մեջ նշված չէ նման կարգավորում նախատեսելու անհրաժեշտությունը: 
Առաջարկում ենք հիմնավորել, թե ինչով է պայմանավորված միասնական կայքում նախագծին առնչվող նախագծերը նշելու անհրաժեշտությունը և ինչ արդյունք է տալու այն՝ «e-draft» համակարգում բարելավումների գործարկման համատեքստում:

	Մասամբ է ընդունվել
Միևնույն ոլորտին կամ խնդրին առնչվող նախագծերի միասնական դիտարկումը կօգնի շահագրգիռ կողմերին ավելի համապարփակ հասկանալ առաջարկվող փոփոխությունների համատեքստը և դրանց ազդեցությունը։
Եթե որևէ նախագիծ առնչվում է մեկ այլ նախագծի, դրա մասին տեղեկացված լինելը թույլ կտա մասնագետներին և շահառուներին ամբողջական կարծիք ձևավորել, ինչը կնպաստի հիմնավորված առաջարկների ներկայացմանը:
Այսպիսով առաջարկվող կարգավորումը՝ առավել դյուրին և արդյունավետ է դարձնում կայքից օգտվելը:

	22․  Միջուկային անվտանգության կարգավորման կոմիտե
	21․01․2025թ․

	
	№ 01/610/100-2025

	«Հայաստանի Հանրապետության կառավարության 2018 թվականի հոկտեմբերի 10-ի N 1146-ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի 1-ին կետի 5-րդ ենթակետով իրավաբանական կամ ֆիզիկական անձանց հնարավորություն է տրվում միասնական կայքի համապատասխան բաժնում առաջարկություններ ներկայացնել նաև գործող իրավական ակտերի վերաբերյալ։ 
Մինչդեռ ՀՀ կառավարության 2018 թվականի հոկտեմբերի 10-ի N 1146-ն որոշման կարգավորման նպատակն է նորմատիվ իրավական ակտի նախագծերի հանրային քննարկումների կազմակերպումն ու անցկացումը, որը բխում է «Նորմատիվ իրավական ակտերի մասին» ՀՀ օրենքի 4-րդ հոդվածի 6-րդ մասի պահանջից։
Նպատակահարմար չի համարվում գործող իրավական ակտերի և նախագծերի վերաբերյալ առաջարկությունները մեկտեղել մեկ հարթակում, հաշվի առնելով, որ իրավաբանական և ֆիզիկական անձինք ունեն հնարավորություն գործող իրավական ակտերի վերաբերյալ առաջարկությունները ներկայացնել համապատասխան մարմնին՝ վերջինիս ինտերնետային կայքի միջոցով։
	Ընդունվել է
Նախագծում կատարվել է համապատասխան փոփոխությունը:

	23․Շուկայի վերահսկողության տեսչական մարմին
	20․01․2025թ․

	
	№ Մ/3308-2025

	Առաջարկություններ և դիտողություններ չկան
	

	24․Արտաքին հետախուզության ծառայություն
	31․01․2025թ․

	
	№ 15-2025

	Առաջարկություններ և դիտողություններ չկան
	

	           25․Սննդամթերքի անվտանգության տեսչական մարմին
	04.02.2025թ․

	
	№ Մ/6998-2025

	Առաջարկություններ և դիտողություններ չկան
	

	26․Քաղաքաշինության, տեխնիկական և հրդեհային անվտանգության տեսչական մարմին
	04.02.2025թ․

	
	№ Մ/7201-2025

	      Առաջարկություններ և դիտողություններ չկան
	

	27․Պետական եկամուտների կոմիտե
	04․02․2025թ․

	
	№ Մ/7154-2025

	Նախագծի 1-ին կետի 4-րդ ենթակետով մասնավորապես սահմանված է, որ նախագծի հեղինակը պարտավոր է արձագանքել միասնական կայքում անպատասխան մնացած առաջարկներին այդ մասին ադմինիստրատորից հիշեցում ստանալուց հետո։ Նշվածի վերաբերյալ հայտնում ենք, որ ՀՀ կառավարության 10․10․2018թ․ N 1146-Ն որոշմամբ (այսուհետ՝ որոշում) և նախագծով սահմանված չեն ներկայացված առաջարկություններին արձագանքելու եղանակների վերաբերյալ կարգավորումներ։ Հաշվի առնելով վերը նշվածը՝ առաջարկում ենք նախագիծը լրացնել համապատասխան կարգավորումներով։
	Չի ընդունվել
Առաջարկվող մեխանիզմը գործելու նույն կերպ, ինչպես որ գործում է առկա կարգավորումների ուժով գործող առաջարկների վերաբերյալ եզրակացության տրամադրման տարբերակը:

	Նախագծի 1-ին կետի 5-րդ ենթակետով նոր խմբագրությամբ շարադրվող՝ որոշման հավելվածի 17-րդ կետով մասնավորապես սահմանված է, որ միասնական կայքում տեղադրված նախագծերի վերաբերյալ առաջարկությունները ֆիզիկական և իրավաբանական անձինք կարող են ներկայացնել գրավոր, այն է՝ կայքից նախագծի հեղինակի էլեկտրոնային փոստին ուղարկելու կամ հանրային քննարկում իրականացնող մարմնի պաշտոնական ինտերնետային կայքին ուղարկելու կամ այդ մարմնին թղթային տարբերակով հանձնելու եղանակով։ Վերը նշված դրույթների մասով առաջարկում ենք որպես՝ միասնական կայքում տեղադրված նախագծերի վերաբերյալ առաջարկությունները ներկայացնելու եղանակ նշված կետից հանել նախագծի հեղինակի էլեկտրոնային փոստին ուղարկելու եղանակը, իսկ «ինտերնետային կայքին» բառերը փոխարինել «էլեկտրոնային փոստին» բառերով։
	Չի ընդունվել
Գործող կայքում արդեն իսկ քաղաքացիները կարողանում են էլեկտրոնային փոստի տարբերակով կայքից առաջարկ ուղարկել հեղինակին: Ինչ վերաբերում է պաշտոնական ինտերնետային կայքին առաջարկ ուղարկելու հնարավորությանը՝ ապա գործող կարգով նշյալը ևս սահմանված է, և դրա վերացման անհրաժեշտություն առկա չէ, քանի որ այդ դեպքում համապատասխան առաջարկին ոչ միայն կոնկրետ աշխատակիցն է ունենում հասանելիություն, այլ նաև կոնկրետ մարմինը:

	Նախագծի 1-ին կետի 5-րդ ենթակետով առաջարկվում է նաև որոշման հավելվածի 17-րդ կետում նախատեսել կարգավորում, համաձայն որի՝ միասնական կայքի համապատասխան բաժնում հնարավոր է ըստ ոլորտի առաջարկություններ թողնել նորմատիվ իրավական գործող ակտերի կամ միասնական կայքի տեխնիկական խնդիրների կապակցությամբ, որոնք ստացած մարմինը պարտավոր է ոչ ուշ, քան 5 աշխատանքային օրվա ընթացքում արձագանքել դրանց: 
Նշվածի հետ կապված հայտնում ենք, որ որոշման հավելվածի 1-ին կետի համաձայն՝ «Նորմատիվ իրավական ակտերի մասին» օրենքի 2-րդ գլխով նախատեսված հանրային քննարկումները նորմատիվ իրավական ակտի նախագծերի իրավաստեղծ գործընթացին հասարակության մասնակցության, այդ գործընթացի թափանցիկության և հաշվետվողականության ապահովման նպատակով` այդ նախագծերի վերաբերյալ հանրության իրազեկման, ինչպես նաև հանրային կարծիքը բացահայտելու, դրանց վերաբերյալ դիտողություններ և առաջարկություններ ստանալու և դրանք ամփոփելու գործընթաց է։ 
Այսինքն, միասնական կայքում հանրային քննարկումները վերաբերում են բացառապես նորմատիվ իրավական ակտի նախագծերի իրավաստեղծ գործընթացին հասարակության մասնակցությունը ապահովելուն, իսկ գործող նորմատիվ իրավական ակտերի վերաբերյալ առաջարկություններ ներկայացնելու համար առկա են այլ հարթակներ (օրինակ` https://e-request.am, պետական մարմինների պաշտոնական ինտերնետային կայքեր` համապատասխան էլեկտրոնային հասցեներով, մասնավորապես` Պետական եկամուտների կոմիտեի secretariat@petekamutner.am հասցե և այլն), որոնց միջոցով յուրաքանչյուր ֆիզիկական կամ իրավաբանական անձ կարող է գործող իրավական ակտերի կամ օրենսդրական առանձին կարգավորումների մասով ներկայացնել համապատասխան առաջարկություններ։
Հաշվի առնելով վերոգրյալը՝ առաջարկում ենք, որոշման նախագծի 1-ին կետի 5-րդ ենթակետի՝ գործող նորմատիվ իրավական ակտերի մասով առաջարկությունների ներկայացման մասով կարգավորումը հանել նախագծից։
Այնուամենայնիվ, նախագծի 1-ին կետի 5-րդ ենթակետով նախատեսվող կարգավորումը պահպանելու դեպքում իրավական հակասություններից խուսափելու նպատակով առաջարկում ենք նախագծի այդ ենթակետով` որոշմամբ հաստատված կարգի 17-րդ կետում նախատեսվող` ներկայացված առաջարկություններին պատասխանելու համար ժամկետ չսահմանել, քանի որ առաջարկություններին պատասխանելու ժամկետների մասով կարգավորում արդեն իսկ սահմանված է կարգի 18-րդ կետով, համաձայն որի՝ կարգի 17-րդ կետում նշված առաջարկությունները հանրային քննարկում իրականացնող մարմնի կողմից հաստատվում են ստանալուց հետո ոչ ուշ, քան երկու աշխատանքային օրվա ընթացքում միասնական կայքում երևալու նպատակով, իսկ լրացվում են ոչ ուշ, քան 10 աշխատանքային օրվա ընթացքում:
Այսինքն` կարգի 17-րդ կետում նախատեսվող փոփոխության ընդունման դեպքում ստացվում է, որ միևնույն առաջարկությանը պատասխանելու համար սահմանված են լինելու երկու տարբեր ժամկետներ։
	Ընդունվել է
Նախագծում կատարվել է համապատասխան փոփոխությունը:

	 28. Տարածքային կառավարման և ենթակառուցվածքների նախարարություն
	10.02.2025թ․

	
	№ Մ/8711-2025

	Առաջարկություններ և դիտողություններ չկան
	

	29․ Երևանի քաղաքապետարան
	10․02․2025թ․

	
	№ 01/10672-25

	Նախագծով նախատեսվում է առաջարկությունները ներկայացնել նաև կայքից նախագծի հեղինակի էլեկտրոնային փոստին ուղարկելու եղանակով:
Այս առումով հայտնում ենք, որ Երևան քաղաքի ավագանու որոշումների, հայտարարությունների, ուղերձների ընդունման նախաձեռնության և քննարկման               կարգը սահմանված է «Երևան քաղաքում տեղական ինքնակառավարման մասին» օրենքի 23-րդ հոդվածում, համաձայն որի՝ ավագանու որոշումների, ուղերձների և հայտարարությունների ընդունումը նախաձեռնելու իրավունքը պատկանում է ավագանու անդամին, քաղաքապետին, նույն օրենքով նախատեսված դեպքերում` ավագանու խմբակցությանը, ավագանու անդամների մեկ երրորդին: Ավագանու որոշումների, ուղերձների, հայտարարությունների ընդունումը կարող է նախաձեռնել նաև ավագանու ընտրությունների առումով ընտրական իրավունք ունեցող անձանց ոչ պակաս, քան մեկ տոկոսը:
Տվյալ պարագայում նկատի ունենալով վերոգրյալը և իրավական ակտի ընդունման նախաձեռնության իրավունք ունեցող սուբյեկտների շրջանակը՝ հայտնում ենք, որ Նախագծով նախատեսված փոփոխությունները, առաջարկությունները նախագծի հեղինակի էլեկտրոնային փոստին ուղարկելու մասով լրացուցիչ պարզաբանման և հստակեցման կարիք ունեն:
	Չի ընդունվել
Խոսվում է միասնական կայքում գործառույթների մասին, որոնք իրականացնում է համապատասխան հասանելիություն ունեցող աշխատակիցը:

